
ЖАҢА ЖИНАЛҒАН АСТЫҚТЫ ТАЗАРТУ-ДӘНДІ САҚТАУДЫҢ
БАСТЫ ШАРТЫ

Каржаспекова Н.М.

Қазақстанның ауыл шаруашылық өндірісі - экономикалық даму
бағытындағы маңызды салалардың бірі, себебі бұл сала тұрақты түрде
тұрғындарды саны мен сапасы жоғары тамақ өнімдерімен қамтамасыз етеді.

Бидай - ауыл шаруашылығының негізгі өнімі болып табылады. Бидайдан
маңызды тамақ өнімдері өндіріледі: ұн, жарма, нан және макарон өнімдері.
Сондықтан бидай өндірісін арттыру - ауыл шаруашылығының алдына
қойылған негізгі мақсаттардың бірі [1].

Қабылданған астықпен жүргізілетін негізгі шаралардың бірі - оны
жинағаннан кейінгі өңдеу болып табылады. Бұл кезең тазарту, кептіру мен
белсенді желдету үрдістерімен аяқталады. Астықты жинағаннан кейінгі
өңдеу және оны сақтау барлық астық өндірісі кәсіпорындарының негізгі
құрамды бөлігі болып келеді. Яғни, тұрғындарды  сапалы тамақ өнімдерімен
қамтамасыз ету мәселесін шешудің басты жолы бидайдың түсімін арттырып,
дер кезінде ысырапсыз жинап, шығынсыз сақтау және ұтымды өңдеу мен
тиімді пайдалану болып табылады [2].

Бидай өндірісінің өзіндік құнындағы астықты жинағаннан кейінгі
тазарту мен сұрыптаудың үлесі он пайызға да жетпейді, бірақ бұл
операциялардан бас тарту өндірісті сапа жағынан үлкен шығынға алып
келеді. Астық сапасын жақсарту көбінесе өндіріске артық қаражат жұмсауды
талап етеді, ал артық жұмсалған қаражат өнімнің өзіндік құны артуына
әкеліп соқтырады. Бірақ, сапалы өнімге әрқашан жоғары баға төленеді.
Мұның өзі өндіріске нормадан артық жұмсалған қаражатты өтеп қана
қоймайды, сонымен бірге қосымша пайда келтіреді. Жоғары сапалы өнім
өндіру қоғамдық еңбекті үнемдеуге қажетті жағдай туғызады.

Әр жыл сайын жаңа науқандағы астықтың көлемі артқан сайын,
өндіріске үлкен көлемдегі астық партиялары келіп түседі. Жаңа жиналған
астықтың құрамында негізгісі дәннің өзі болады да, тағы да әртүрлі қоспалар,
шөпшалам, ауа жайлаған қуыстары болады және түрлі микроағзалар,
жәндіктер кездеседі [3].

Мұндай құрамында әр-түрлі қалдықтар кездесетін астық партиясы,
өндіріске келгеннен соң екінші күннен бастап тазартылмаған астықта
көмірқышқыл газы бөлініп өздігінен қызу үрдісіне бейім болып тұрады.
Сондықтан қабылданған астық бірінші мезетте құрамындағы қалдықтардан
тазартылуы керек.

Астықты әр-түрлі қалдықтардан тазарту оны ірілігіне қарай
фракцияларға бөліп, техникалық тұрғыдан астықтың өзіндік ерекшеліктерін
анықтауға мүмкіндік береді.



Астықты тазарту және сұрыптау, оның келесі механикалық
қасиеттерінің айырмашылықтарына негізделеді.

 аэродинамикалық қасиеттері бойынша -
аспирациялық колонкаларда, аспираторларда,
пневмосепараторларда, каналдарында;

 ені мен қалыңдығы бойынша астық тазартқыш
сепараторларында, сорттағыш және калибрлеу машиналарында;

 ұзындығы бойынша-цилиндрлік және дискілік
триерлерде;

 тығыздығы бойынша-пневмо сорттағыш үстелдерде,
тастарды айырғыш машиналарда;

 металломагнитті қасиеттері бойынша - үнемі магнитті
сепараторларда және электромагнитті сепараторларда[4].

Жоғарыда аталған  тазарту қондырғыларының әр-түрлі механикалық
әсерінен жаңа жиналған астық тауарлы кондициясына дейін жеткізіліп,
өндірісте сапалы түрде сақталады.

